
NISIMGHU MINN DAK LI JGHIDILNA ALLA

Ahna llejla nixbhu hafna lis-seba’ dixxipli li marru jistadu, u waqt li kienu jistadu, Gest
jidher f’nofshom u ma jaghrfuhx. U kif Gesu stieden lilhom ghall-ikel, hekk ukoll illejla
stieden lilna ghal ikla, li fiha jaghtina lilu nnifsu: jaghtina 1-Gisem tieghu biex nikluh,
jaghtina 1-Kelma tieghu biex tixhet dawl fuq l-istorja taghna.

Zgur li kollha kemm ahna llum ghamilna hafna affarijiet. Forsi strihajna wkoll. Anki dik
importanti, li tistrieh. Imma nimmagina li ghamilna hafna affarijiet... forsi kellek bi¢ca
xoghol zghira, gurnata mhux tax-xoghol, allura ghamiltha b’xi mod. Nimmagina li hafna
minnkom ghaddew il-hin fit-tisjir, fil-preparazzjoni, forsi fit-tindif tad-dar. Naghmlu hafna
affarijiet matul il-gurnata. U ghada, kollha kemm ahna, jew il-parti kbira minna, nisbhu ghax-
xoghol!

Hafna drabi, dak li naghmlu naghmluh ghax tghidilna rasna. Jew inkella naghmluh forsi ghax
minghalina hekk tghidilna rasna, imma nkunu naghmluh biex inkunu bhal haddiehor. Min jaf
kemm familji zghar lit-tfal jehduhom ghall-futbol jew ghaz-zfin ghax tal-ohrajn jehduhom
ghaz-zfin jew ghall-futbol. Allura minghalija ged naghmel dak li tghidli rasi, imma nkun qed
naghmel dak li jaghmel haddiehor.

I-Vangelu tal-lum (Gw 21:1-19) jurina li meta ahna naghmlu dak li tghidilna rasna, mhux
dejjem il-hajja taghna tkun success. Dan jghidhulna permezz tal-grajja ta’ Pietru. Pietru qal
lis-sitta li kellu mieghu: “Imxu ha mmorru nistadu”... u marru jistadu. Kienu jiftiehmu
bejniethom, zgur li kienu attrezzati ghas-sajd, imma I-Vangelu jghidilna li ghamlu lejl shih
jithabtu u ma gabdu xejn.

Imbaghad Gesu jidhrilhom u jkellimhom: “Itfghu x-xbiek fuq in-naha tal-lemin tad-dghajsa”.
Huma jisimghu, jitfghu fuq il-lemin, din id-darba mhux kif qaltilhom rashom, mhux kif
ghamlu s-sajjieda l-ohra, imma dak li galilhom Gest; u 1-Vangelu jghidilna li gabdu 153 huta
kbira. Huwa messagg qawwi ghalina dan.

Hafna drabi ahna naghzqu fil-vojt, nagdfu u nduru fl-istess post, ghax nisimghu biss minn
dak li tghidilna rasna u minn dak li jghidulna l-ohrajn. Ahna dixxipli ta’ Gesl, ahna Nsara,
ghax nikkommettu ruhna, ghax niddec¢iedu f’hajjitna li nisimghu wkoll minn dak li jghidilna
Gesl, barra minn dak li tghidilna rasna u minn dak li jghidulna l-ohrajn. U l-esperjenza stess
tghallimna li meta naghmlu dak li jghidilna Gesd, meta nisimghu 1-Kelma ta’ Gesl u
nwettquha, ingawdu ahna stess, nagbdu 1-153 huta kbira! U bir-ragun Pietru, lill-kapijiet tal-
Lhud, fil-bidu tal-Ewwel Qari (Atti 5:27b-32,40b-41) li smajna, jghidilhom: “Ahna
hawnhekk nisimghu aktar minn Alla milli mill-bnedmin”. Ma jghidhiex ghax Pietru kien
indottrinat minn Gest Kristu; ma jghidhiex ghax kellu rasu iebsa; imma jghidha ghax kien
jagbillu: kien jaf 1i jekk fil-hajja tisma’ iktar minn Alla milli mill-bnedmin, ha tgawdi int.

U jiena nhoss li jekk irridu niehdu kelma u nigbru fil-qosor il-hajja ta’ Dun Beneditt, li ghex
tant snin u li ddedika hajtu kollha — iktar minn 60 sena shah, minbarra s-sacerdozju — f’hidma
biex imexxi u jxerred id-devozzjoni lejn Marija, nistghu nghidu li dan il-bniedem kien jisma’



mhux biss minn dak li tghidlu rasu, minn dak li jghidu l-ohrajn, imma wkoll minn dak li
jghidlu Alla. U ghalhekk forsi sal-gurnata tal-lum ingawdu 1-frott ta’ hafna mill-hidma tieghu.
Ma nafx kemm minna nafu li dik 1-gholja li niehdu gost nitilghuha u nitolbu 1-Via Sagra u
ngawdu n-natura, il-parti 1-kbira taghha hi frott tal-hidma tieghu. Sintendi, frott ukoll tal-
hidma ta’ dawk li gew warajh.

Dan hu l-bniedem li jhobb lil Alla! U ghalhekk Gesu lil Pietru jghidlu: “Inti thobbni?”, u
meta Pietru jghidlu: “Iva, inhobbok”, tasal ir-risposta: “Irgha n-naghag tieghi” — hu hsieb in-
naghag tieghi, hobb in-naghag tieghi. Hekk tkun taf li bniedem ihobb lil Alla! U din tghodd
mhux biss ghal Dun Beneditt, mhux biss ghalina s-sacerdoti, imma ghalina kollha kemm
ahna. Il-hajja taghna fl-ahhar mill-ahhar tikkonsisti f’din l-esperjenza semplici. Il-hajja
taghna tkun valida, f’sahhitha u tajba, dagskemm ahna nippruvaw inhobbu. Importanti li
nitolbu, li mmorru I-knisja, li nisimghu 1-quddiesa u 1-Kelma ta’ Alla, ghax dan kollu jghinna
nikbru fl-imhabba u fit-twettiq tal-umanita taghna, biex insiru bnedmin ahjar. Imma bnedmin
ahjar mhux ghall-ohrajn; ghax ahna meta nghidu bniedem tajjeb ghall-ohrajn, ifisser li ma
jaglax inkwiet. Il-bniedem tajjeb hu tajjeb 1-ewwel u gabel kollox ghalih innifsu, igawdi hu 1-
ewwel.

Bhalissa fid-Djocesi taghna bdejna nirriflettu ftit fuq il-partijiet tal-quddiesa. Illum kien
imissna nitkellmu fuq il-parti tal-Kelma ta’ Alla li ssir minn hawn fuq, mill-ambone. Intom
tafu l-ambone x’tifsira ghandu? Dan il-bi¢c¢a qisha pilastru li fuqu hawn il-ktieb, illi hafna
drabi jkun maghluq, gisek tidhol f’kaxxa, gisek dhalt f’xi haga biex taqra minn fugha, huwa
s-sinjal tal-qabar vojt ta’ Gestl. U minn dan il-qabar vojt, mill-ambone, 1-ewwel il-letturi, lajci
bhalna, jagraw il-Kelma ta’ Alla, li tippreparana ghall-ahbar 1-iktar kbira: dik tal-Qawmien
ta’ Gestt mill-mewt. L-Ewwel Qari, it-Tieni Qari, u mbaghad inkantaw 1-Hallelujah.

Wara I-Ewwel u t-Tieni Qari, meta l-lettur jghidilna: “Il-Kelma tal-Mulej”, inwiegbu:
“Irroddu hajr lil Alla”. Nirringrazzjaw lil Alla, ghax din il-Kelma lilna tfissrilna u ddawwal 1-
esperjenzi li nghaddu minnhom fil-hajja. Kif taghmel il-Kelma tal-lum. Kull darba li
nisimghuha din il-Kelma, iddawlilna hajjitna. Imma mbaghad, kif ghadna kif ghamilna,
inqumu bilwieqfa, ghax ikellimna Gest — sintendi fil-vuci tas-sacerdot, bniedem dghajjef
imma li jirrapprezenta lil Gesu — mill-gabar vojt, Gesti mqajjem, li jaghtina I-kliem tal-hajja.
Dan hu I-kliem li lilna jghinna nghixu diga ta’ rxuxtati. Meta ahna nhobbu — “Thobbni int?”,
“Iva, Mulej, jien inhobbok” — meta ahna flimkien nippruvaw nisimghu 1-Kelma ta’ Alla u
nwettquha, ahna, bhalma ghamlu dawk is-seba’ dixxipli tal-Vangelu, diga nkunu geghdin
nghixu ta’ rxuxtati, ta’ nies li ghaddew mill-mewt ghall-hajja. Araw is-sbuhija tal-Liturgija,
ta’ dak li ghandna.

Ghalhekk geghdin hawn ahna. Mhux bi sforz, mhux ghax bilfors, mhux ghax obbligati, mhux
ghax inkella Gesu jiehu ghalih — Gesti ma jihux ghalih —, imma geghdin hawn biex niehdu xi
haga ahna, ghalina. Qeghdin hawn ghax Gestl l-ewwel tana 1-Kelma tieghu, issa minn hawn u
ftit iehor se jghidlek: “Hu, kul, dan Gismi, dan l-ikel tal-hajja ta’ dejjem”.



